
ANJUNG TAMU ONLINE: Bunga-bunga mengembangkan kelopaknya bagaikan 
menyambut kedatangan delegasi dari seberang yang datang melawat UUM.  
 
Keindahan alam universiti di rimba hijau terserlah nyata dengan warna-warni bunga 
rasmi UUM di sepanjang jalan, bougainvillea yang mencorakkan keindahan kampus 
dan membuat delegasi dari Fakulti Ekonomi dan Bisnes (FEB) Universitas Sultan 
Ageng Tirtayasa (UNTIRTA) Indonesia terpukau sejenak. 
 
Ketua delegasi, Dekan FEB, Dr. Fauji Sanusi begitu asyik mengamati gambar-gambar 
pemandangan kampus yang dipamerkan di galeri Welcome Centre. 
 
“Cantik!”, katanya. 
 
Sementara itu, delegasi yang terdiri daripada pensyarah FEB, Mira Maulani Utami, 
Rahmat Taufik dari Sekolah Tinggi Ilmu Ekonomi (STIE) Banten serta Zaharuddin dari 
Sekolah Tinggi Managemen (STIMA) IMMI Jakarta masing-masing menyatakan 
bahawa mereka terpesona dengan prasarana dan keindahan kampus UUM sebaik 
sahaja selesai taklimat diberikan.  
 
“Hospitaliti dan perkhidmatan cemerlang”, “semuanya memukau pandangan”, menurut 
Mira yang mengabadikan gambarnya di sekitar Welcome Centre. 
 
Hadir sama mengiringi delegasi, Prof. Madya Dr.Ismail Lebai Othman dari Pusat 
Pengajian Pengurusan Perniagaan, UUMCOB. 

